
Resumo. A figura dun dos homes mais relevantes do movemento teatral das Irmandades da Fala, Fernando Osorio do
Campo, vifia sendo un misterio para a historiografia teatral galega. As noticias relativas a creacién do Conservatorio
Nacional de Arte Galega informaban da sta orixe corufiesa e da formacion dramatica recibida en Lisboa, mais era moi
pouco o que cofieciamos dese periodo anterior ao ano 1919. Por stia vez, as tebras ocultaban de novo o percurso vital
de Osorio desde 1924 —ano en que publica a obra teatral Desourentacion— e non coileciamos cousa ningunha do seu
paso polo mundo féra dunha lembranza publicada en 1971 por Marino Donega sob o titulo “Un home, unha aventura,
un tempo”, un artigo en que o que seria secretario da RAG recollia momentos sorprendentes dunha intensa vida desen-
volvida en tres continentes e informaba de textos dramaticos da stia autoria que ainda permanecen inéditos. No presente
traballo dase conta do proceso de pesquisa realizado desde 2008 por media ducia de paises 4 volta da vida e da obra
teatral de Fernando Osorio, ben como do propio sentido de moldar hoxe unha biografia e das técnicas de investigacion
postas en practica para atinxir o albo de construir un relato documentado da vida de Osorio e editar e difundir os textos
teatrais felizmente localizados.

Palabras chave: Fernando Osorio; Conservatorio Nacional de Arte Galega; investigacion biografica; biografema; his-
toria de vida; identidade narrativa.

[es] Fernando Osorio do Campo: historia de una investigacion

Resumen. La figura de uno de los hombres mas destacados del movimiento teatral de las Irmandades da Fala, Fernando
Osorio do Campo, seguia siendo un misterio para la historiografia teatral gallega. Las noticias relativas a la creacion
del Conservatorio Nacional de Arte Galega informaban de su origen coruiiés y de la formacion dramatica recibida en
Lisboa, pero era muy poco lo que sabiamos de ese periodo anterior al afio 1919. Por otra parte, las sombras ocultaban
de nuevo el recorrido vital de Osorio desde 1924 —afio en que publica la obra teatral Desourentacion—y no conociamos
nada de su paso por el mundo salvo la nota biografica publicada en 1971 por Marino Dénega bajo el titulo “Un home,
unha aventura, un tempo”, un articulo en que el que seria secretario de la RAG recogia momentos sorprendentes de una
intensa vida por tres continentes e informaba de textos dramaticos de su autoria que hoy todavia siguen inéditos. En el
presente trabajo se relata el proceso de investigacion realizado desde 2008 por media docena de paises sobre la vida
y la obra teatral de Fernando Osorio, asi como del propio sentido de dar hoy forma a una biografia, de las técnicas de
investigacion puestas en practica para conseguir el objetivo de construir un relato documentado de la vida de Osorio y
editar y difundir los textos teatrales felizmente localizados.

Palabras clave: Fernando Osorio; Conservatorio Nacional de Arte Galega; investigacion biografica; biografema; his-
toria de vida; identidad narrativa.

[en] Fernando Osorio do Campo: Report of an Investigation

Abstract. Fernando Osorio do Campo was one of the most outstanding men of the Irmandades da Fala theatrical
movement, but this figure remains a mystery for Galician theatrical historiography. The news related to the creation of
the Conservatorio Nacional de Arte Galega record his birth in A Corufia as well as the theatrical education he received
in Lisbon. However, we know very little about him in the period before 1919 and since 1924 —when he published the
play Desourentacion—. We know nothing of his passage through life except for Donega’s biographical note published
in 1971 “Un home, unha aventura, un tempo”, an article in which future secretary of the Real Academia Galega (Gali-
cian Academy) collects surprising moments of an intense life across three continents and informs of plays by Osorio
still unpublished. In this paper, we report the research process carried out since 2008 through half a dozen countries on

! Universidade da Corufia, Departamento de Letras - Grupo ILLA.
E-mail: carlos.vizcaino@udc.gal

Madrygal 20 (2017): 11-19 11



12

life and plays of Fernando Osorio, on the meaning of ma-
king a biography, on the investigative techniques used to
achieve the goal of constructing a documented Osorio’s
story, as well as of publishing and disseminating the for-
tunately found plays.

Keywords: Fernando Osorio; National Galician Art
Conservatory; Biographical Research; Biographeme; Li-
fe Story; Narrative Identify.

1. Definicion do obxectivo

A historiografia teatral galega do século XX
(Lourenzo e Pillado 1979, Rabunhal 1994,
Tato 1997, 1999; Vieites 2003...) reserva pa-
ra Fernando Osorio do Campo un lugar im-
portante na etapa anterior ao golpe de estado
fascista. Con todo, era moi pouco o que sabia-
mos deste actor, encenador e dramaturgo que
dirixiu o Conservatorio Nacional da Arte Ga-
lega da Irmandade da Fala da Coruia e que foi
responsabel de levar o naturalismo aos palcos
galegos.

Reiteradamente pufiase en relevo a forma-
cion recibida por Osorio no Conservatorio de
Lisboa, mais faltaba por analizar en pormenor
o funcionamento real desta institucion durante
as primeiras décadas do século e constatar a
pegada que eses anos formativos deixaran en
Fernando Osorio. Excepcion feita de certos
comentarios xornalisticos pouco precisos ¢ al-
gunha intuicion dos investigadores, pouco se
puidera esclarecer respecto da maneira concre-
ta en que dirixia os intérpretes ou concibia os
espectaculos dramaticos.

Alén diso, so se tifia acceso a unha das tres
pezas dramaticas que se lle atribuian e desco-
fieciase o paradoiro das outras duas.

Por ultimo, ignorabase en grande medi-
da o perfil ideoloxico de Osorio e como se
desenvolvera o proceso de incorporacion ao

movemento irmandifio de alguén que vivira
toda a sua vida en Lisboa, moi especialmente
ao proxecto teatral de Anton Vilar Ponte.

No desexo de localizar as obras teatrais
perdidas, en 2008 iniciamos unha indagacion
en Lisboa que inmediatamente se alargou aos
aspectos biograficos de Osorio coa intencion
de axudar a corrixir ese oco historiografico e
de cofiecer mais algunha cousa sobre unha fi-
gura que fascinara desde o primeiro momento
e sobre a que, ainda no século XXI, se pro-
xectaban ideas pouco contrastadas dunha vida
aventureira, acrata e tan fascinante como pou-
co documentada. Con efecto, ap6s o desaba-
mento do Conservatorio Nacional de Arte Ga-
lega 0 nome de Fernando Osorio sumira nas
tebras tan rapidamente como xurdira e o tinico
relato cofiecido, publicado en 1971 por Marino
Donega en Grial, achegaba aspectos moi sor-
prendentes que levantaban mais preguntas das
que alcanzaba a responder.

A reconstrucion biografica de Fernando
Osorio do Campo tornouse, asi, no albo in-
vestigador, concanto non fosen poucos os re-
ceos epistemoloxicos dun traballo destas ca-
racteristicas.

2. Pertinencia metodoléxica dos traballos
biograficos

Profundamente escéptico a respecto do valor
analitico do xénero biografico, Henri Bergson
daba en 1935 instrucions moi concretas a Gil-
bert Maire, interesado en relatar o percurso vi-
tal do filosofo francés:

E inGitil mencionar a mifia familia: non interesa
aninguén. (...) Teimar sempre no feito de que eu
sempre pedin que non se ocupen da mifia vida,
que se ocupen apenas dos meus traballos. Tefio
defendido sempre que a vida dun filésofo non
lanza luz ningunha sobre a stia doutrina e non
lle incumbe ao publico. Canto a min, odio ese
tipo de publicidade e lamentaria ter publicado
traballos se a sta publicacion me vai granxear
esa publicidade. (Bergson 1997: 288)?

De certo, a formula biografica foi longa-
mente desconsiderada no século XIX e grande
parte do XX, vivindo un momento de eclipse

Todas as traducions para o galego son da responsabilidade do autor.

respecto do que se consideraba o saber culto
(Dosse 2005). Afastada do cientifismo, a bio-
grafia foi rexeitada por pretender un obxecti-
vo inalcanzabel, incorporar un elevado grao
de subxectivismo e levantar enormes dubidas
epistemoloxicas. O suxeito € os acontecemen-
tos particulares deixaban de ser pertinentes,
especialmente para o estruturalismo.

Nesta lifia, Pierre Bourdieu (1986) fala da
“illusion biographique”, unha creacion artifi-
cial de sentido derivada do feito de os indivi-
duos non teren existencias coherentes de ca-
racter Unico e a stia vida non poder ser enten-
dida en termos teleoloxicos.

Esta inclinacion para axir como idedlogo da
sta propia vida escollendo, de acordo cun plan
global, certos eventos significativos e esta-
belecendo entre eles as conexions precisas para
lles dar coherencia —como as que derivan da
sua consideracion como causas ou, mais frecuen-
temente, como fins— encontra a complicidade
natural do bidgrafo, a quen todo —a comezar
polas suas disposicions de profesional da inter-
pretacion— leva a aceptar esta creacion artificial
de sentido. (Bourdieu 1986: 69)

Face & biografia, o socidlogo defende o
estudo das loxicas que estruturan os sistemas
relacionais como via para cofiecermos as prac-
ticas individuais, por outras palabras, a com-
prension da evolucion dos campos en que se
desenvolveu o biografado:

Isto significa que non podemos comprender
unha traxectoria (...) a menos que tefilamos
previamente construido os estados sucesivos do
campo en que ela ocorreu e, por tanto, o conxunto
de relacions obxectivas que vincularon o axente
considerado —polo menos en certo numero de
estados pertinente do campo— ao conxunto dos
outros axentes envolvidos no mesmo campo e
que se defrontaron no mesmo espazo de posibeis.
Esta construcion previa é tamén condicion de
calquera avaliacion rigorosa de personalidade
designada polo nome propio, isto €, o conxunto
de posicions simultaneamente ocupadas, nunha
dada altura, por unha individualidade bioloxica
socialmente instituida, que actia como soporte
dun conxunto de atributos e de atribucions
que permiten a sua intervencién como axente
eficiente nos diferentes campos. (Ibid. 72)

No trecho final do século XX a biografia
experimentou unha relexitimacion que a reha-
bilitou como método para a investigacion cien-
tifica. Recollendo as ideas da “critique de la

raison historique” e da autonomia das ciencias
humanas con respecto a epistemoloxia positi-
vista, defendidas por Wilhelm Dilthey, autores
como Carlo Ginzburg (1980), Paul Ricoeur
(1990), Frangois Dosse (2005) ou Sabina Lo-
riga (2010) propugnaron, a partir de diferentes
estratexias heuristicas e hermenéuticas, o va-
lor da biografia na procura de comprension do
pasado en oposicion a frontal recusa de Bour-
dieu. Ora ben, “poucos serian os cientificos
sociais que se atreverian a ignorar o feito de a
pesquisa biografica estar atravesada por unha
serie de trampas” e isto levounos a asumir os
postulados bourdianos “como unha serie de
desafios na dificil tarefa de biografar” (Pereira
Fernandez 2011: 109).

Asi, 0 “caso limite” tratado por Ginzburg na
sua biografia de Menocchio, un muifieiro do
século X VI, permitelle ter acceso a comporta-
mentos sociais habituais atendendo a subxecti-
vidade peculiar dunha persoa nun momento de
rupturas sociais e mudanzas de pensamento.

No que lle di respecto, Ricoeur propon unha
hermenéutica teleo-arqueoloxica da conciencia
en que defende que € posibel o suxeito alcanzar
a comprension de si propio através da constru-
cion dunha “vida narrada”:

Podemos tornarnos narradores de nds propios
imitando esas voces narradoras, mais SOmos
incapaces de nos converter en autor. Esa ¢ a
grande diferencia entre a vida e a ficcion. Neste
sentido, é boa verdade que a vida ¢ vivida e que
a historia ¢ contada. Subsiste unha diferencia
infranqueabel mais fica parcialmente abolida
polo poder que temos de nos aplicar a nds propios
as intrigas que recibimos da nosa cultura e de
probar asi os diferentes papeis asumidos polas
personaxes favoritas das historias que mais nos
gustan. Desta maneira, através de variacions
imaxinativas sobre o noso propio ego, tentamos
unha comprension narrativa de nds mesmos, a
unica que escapa 4 alternativa aparente entre
mudanza pura e identidade absoluta. Entre as
duas fica a identidade narrativa. (Ricoeur 1984:
57)

Ricoeur propén unha saida a “ilusion bio-
grafica” de Bourdieu na “identidade narrativa”
e na dialéctica entre a permanencia da mismi-
dade e a mobilidade da ipseidade —o ipse cons-
truese na sua relacion co outro no tempo, face
4 repeticion do mesmo propia do idem.

Déixenme dicir, en conclusion, que o que cha-
mamos suxeito nunca ¢ dado desde o inicio.

Ou, se for dado, corre o risco de ser reducido
a un eu narcisista, egoista e avarento, do cal
xustamente pode librarnos a literatura. Ora
ben, o que perdemos polo lado do narcisismo
gafiamolo polo lado da identidade narrativa.
En vez dun eu atrapado por el propio, nace un
si mesmo instruido polos simbolos culturais, en
cuxa primeira lifia estan os relatos recibidos da
tradicion literaria. Eles son os unicos que nos
confiren unha unidade non substancial mais
narrativa. (/bid. 57-58)

A identidade ponse asi necesariamente en
relacion cun lector e a vida constitiiese nun
“relato en busca de narrador”.

Xa neste século, no seu repaso sobre a
historia do xénero biografico intitulado Le pa-
ri biografigue (2005), Francois Dosse defen-
de enfoques flexibeis e dinamicos e retoma os
“biografemas” cos que Roland Barthes trouxe-
ra de regreso o suxeito —un suxeito fragmenta-
do, diseminado, descontinuo.

Outrosi, a significacion dunha vida nunca ¢
univoca, unicamente pode ser declinada en
plural, non s6 polas mudanzas que envolve a
travesia no tempo, mais tamén pola importancia
que compre outorgar 4 recepcion do biografado
e da stia obra, que ¢ correlativa co tempo focado
e co medio que se apropia deles. A isto ainda
¢ preciso acrecentar que a biografia non pode
aspirar, nen sequer a custa dunha investigacion
tan exhaustiva como sexa posibel, a ningunha
chave que alcance a saturar o significado do seu
relato de vida. (...) As hipdteses que formula o
bidgrafo no presente son sempre reconsideradas
polas xeracions futuras, feito que, por outro lado,
explica que se poden escribir indefinidamente
novas biografias sobre as mesmas personaxes.
(Dosse 2005: 414)

Por sua vez, a defensa da recuperacion do
relato historico sobre o individuo que realiza
Sabina Loriga nace da constatacion da deser-
tizacion do pasado: o privilexio concedido ao
colectivo sobre o individual tivo como conse-
cuencia a despersonalizacion da historia.

(...) recolhi pensamentos para povoar o passado.
Minha questdo de fundo dizia respeito as
maneiras de restituir a pluralidade do passado.
E somente povoando-o, restituindo-lhe suas
diferentes vozes que nos podemos cultivar a
dimensdo ética da historia. Eu falo de ética,
ndo de moral. Nao estou interessada em fazer
julgamentos morais. Parece-me importante
perceber as angustias e as incertezas da escolha.
E o lado dramatico da historia —o “drama da

liberdade”. E uma dimensdo que me interessa
enormemente e parece-me que a dimensdo
biografica pode ajudar a introduzir essa tensdo
dramatica. (Souza e Lopes 2012: 33)

Seguindo a Johann Gustav Droysen, Loriga
pensa que todo o que un individuo é contén a
suma do que lle vén dado —circunstancias ex-
ternas do pais, da época etc.— e da sta contri-
bucion persoal, da obra do seu libre arbitrio.

De regreso a investigacion en cuestion,
para non ficarmos inmobilizados no entrin-
cheiramento do escepticismo a respecto da re-
levancia da biografia, cumpria recofiecermos
o reto bourdiano e tencionarmos describir a
evolucion dos sistemas relacionais en que axiu
0 noso protagonista. Mais non por iso iamos
desistir da vontade de organizar unha narra-
cion do periplo vital de Fernando Osorio, pos-
to que dar forma ao relato de vida dun activista
cultural e politico galego da preguerra supon
en si propio un posicionamento do “narrador”
en contra dos designios de quen aplicou toda
a sta forza coercitiva para desertizar o pasa-
do galeguista. En vista disto, con ese traballo
almexouse poboar con individualidades un pa-
sado que fora arrasado e, a0 mesmo tempo, ha-
bitar o presente con relatos en boa medida al-
ternativos ao dominante. O relator devén, pois,
parte interesada da lectura proposta e como tal
se presenta.

Esta narracion vital, alias, impuxose lanzar
luz sobre a construcion do habitus do biogra-
fado e quixo sustentarse nas stias sucesivas to-
madas de posicion en cada un dos principais
campos en que se relacionou, coa tension dra-
matica que achega a pequena porcentaxe reser-
vada ao libre arbitrio.

3. Fernando Osorio desde o comezo

O desexo de iluminar os momentos ignotos da
vida de Osorio uniuse, asi, as dilixencias por
procurar os textos dramaticos da sua autoria de
que non tinamos mais que titulos.

Por forza, o guia principal tifia de ser o
relato vital publicado por Marino Doénega, se
ben que eran moitas as razoén para o someter
a unha cuarentena preventiva. En primeiro
lugar, tratabase apenas de cinco péxinas en
que unicamente tifia cabida unha seleccion de
acontecementos. A seguir, o conxunto parecia
embebido de matices novelescos —en ocasions
de veras pasmosos— e transmitia certa vision
teleoloxica do conxunto para un momento

presente de plenitude estoica do protagonista
en que o Unico motor vital era a procura dunha
ética definitiva. Alén diso, non se explicitaba a
fonte dos datos fornecidos ainda cando o feito
de informar de que Osorio continuaba vivo e
estaba nesa altura na Coruiia levaba a concluir
que fora el propio quen relatara ao autor a re-
cension biografica algins aspectos do seu pe-
riplo vital. De resto, non podia ser ignorado o
habitus de Marino Donega, que ap0s ser presi-
dente das Mocidades Galeguistas vivira trinta
anos de forte represion fascista —situacion que,
con todo, non empecera que fose un dos funda-
dores da Editorial Galaxia. Tratabase, en ulti-
mo termo, dun pequeno biografema fornecido
por Ddnega e o noso proposito era dar forma a
un relato diferente que entrase a dialogar coas
achegas anteriores e axudase a configurar o
plural en que Dosse afirma que se declina o
significado dunha vida. Nesta ocasion, co foco
posto na recepcion no momento presente das
tomadas de posicion do biografado desde os
ollos dun outro bidgrafo.

A primeira decision foi comezar a pesquisa
na instituicion lisboeta en que Osorio se for-
mara teatralmente. Na Ruia dos Caetanos so-
brevive o convento do mesmo nome en que
tifa asento o Conservatorio Nacional. Hoxe
acolle unicamente a Escola de Musica, dado
que a instituicion herdeira da Escola da Arte
de Representar (EAR) —en que se titulara Fer-
nando Osorio— ¢ a Escola Superior de Teatro
e Cinema sediada en Amadora. Ali custodia-
se toda a documentacion historica e ali fomos
consultala. A extrema amabilidade da bibliote-
caria-documentalista puxo nas nosas mans o0s
relatorios do director da EAR xuntamente con
profusa informacién sobre a formacidén minis-
trada e o dia a dia da Escola nos primeiros anos
da segunda década do século pasado. O noso
home aparecia xa ante ndés embora o seu per-
fil fose ainda pouco distinto. O fio das fontes
levaba ao Arquivo Historico do Ministério da
Educacao, onde estaba depositado o groso dos
documentos que podian axudar a descifrar a
configuracion inicial do habitus de Osorio en
materia teatral. Como a tramitacion do permi-
so ia demorar varias semanas, ese tempo foi
aproveitado para visitar os fondos hemerogra-
ficos do Museu Nacional do Teatro e da Danza
e do Museu do Traje, en Monteiro-Mor, ben
como a biblioteca-arquivo do Teatro Nacional
D. Maria I, que acollia un grande niimero de
pezas teatrais —algunhas inéditas en libro— en-
tre as que podian estar as de Fernando Osorio.

Os titulos non foron localizados —a auga coa
que se apagou o grande incendio de 1964 des-
truiu as primeiras paxinas da maioria dos tex-
tos, feito que dificulta enormemente a identi-
ficacidn—, mais no Museu do Teatro fixemos
un pequeno achado: o nimero 322 da revista
ilustrada Brasil-Portugal (1912) reproduce
unha fotografia dos alumnos da EAR co seu
director en que Osorio ocupa un lugar preemi-
nente e € presentado como conferente —o inico
que non esta traxado de frade vicentino, o tema
da palestra.

Era Fernando Osorio un alumno tan nota-
bel que xa destacaba sobre a stia turma? Por
que fora tan mimado por Julio Dantas, o direc-
tor da Escola? Nunha conversa sobre a cues-
tion a profesora Eugénia Vasques tivo unha
brillante intuicion: a explicacion podia estar na
solidariedade masonica.

Aberta esta hipotese, o paso seguinte —non
menor— foi contactar cun iniciado na socieda-
de discreta que servise de enlace para poder
acceder aos fondos do Grande Oriente Lusita-
no. Unha vez localizado, foi cursada peticion
e as portas da sua biblioteca abrironse con
xentileza para a pesquisa. Infelizmente, non
figuraba cousa algunha do investigado, mais
o bibliotecario achou as suposicions perfecta-
mente factibeis e remitiunos ao Centro Docu-
mental de la Memoria Histoérica de Salamanca,
onde esta depositada toda a documentacion do
Tribunal Especial para la Represion de la Ma-
soneria y el Comunismo do réxime ditatorial
de Francisco Franco. Comprobouse que ali, de
facto, constaba unha ficha de acusado a nome
de Fernando Osorio d’Ocampo.

Entretanto, chegara a autorizacion para ac-
ceder ao Arquivo Histérico do Ministério da
Educagao en Belém. A consulta dos seus fon-
dos documentais, ben como os da Torre do
Tombo, a Biblioteca Nacional e o Centro de
Estudos de Teatro da Universidade Nova ache-
gou mais algunha informacion sobre a etapa
formativa de Osorio en Lisboa. Con todo, os
seus textos continuaban sen aparecer e o re-
compilado permitia apenas delinear o percurso
formativo do futuro director do CNAG. Fora
diso, s6 daba para cofiecer os teatros en que
Osorio traballara. Os anos anteriores e, prin-
cipalmente, toda a sua vida a partir de 1920
continuaba a ser un misterio. Ainda non habia
caso. A investigacion teria que continuar na
Galiza.

4. A necesidade de traballar en rede

Comprobouse que nesa altura a procura na
world wide web non era moi util para os propo-
sitos desta investigacion, posto que a mesma
limitada informacion era repetida ad nauseam
e as alertas definidas nunca achegaban datos
novos.

Algunha fotografia na Real Academia Ga-
lega, a documentacion localizada por Ernesto
Vazquez Souza no Arquivo do Reino de Gali-
cia sobre a Asociacion Regional de Padres de
Familia para la Defensa del Laicismo en la En-
sefianza (Véazquez Souza 2006) —en que cons-
taba Osorio— e o artigo “De canones e candes:
Lugris, Cebreiro e Bernardino Machado, com
Fernando Osorio ao fundo” (temporariamente
accesibel no Portal Galego da Lingua) consti-
tuian nesa altura os tnicos indicios.

Visto que o laicismo e o republicanismo
tifilan encaixe no pensamento masonico, pare-
cia oportuno tirar dese fio, especialmente des-
pois de termos constatado a pertenza de Osorio
a loxa Hércules da Coruiia. A segunda via para
a pesquisa era contactar cos descendentes das
persoas que puideron ter relacion co irman-
difio nos anos en que habia constancia da sta
permanencia na Corufia —republicanos, irman-
difios, masons...

Esta tltima lifa levounos a Elvira Varela
Bao —filla dos destacados irmandifnos Elvi-
ra Bao e Bernardino Varela— en cuxo arquivo
foron localizadas algunhas fotografias de Fer-
nando Osorio que aseveraban o seu relaciona-
mento cos circulos republicanos federalistas e
que permitian afirmar sen reservas que era el a
persoa que restaba por identificar na cofiecida
fotografia corufiesa de Bernardino Machado e
unha parte da sua familia xunto a Cebreiro e Vi-
lar Ponte. E unha vez constatados os seus vincu-
los co deposto presidente portugués, a procura
dirixiuse 4 Fundagdo Mario Soares, que feliz-
mente torna accesibeis en lifia os documentos
que custodia —entre eles o acervo Bernardino
Machado. Este camifio resultou proveitoso e
evidenciou a participacion activa de Osorio no
capitulo de introducion clandestina en Portugal
do libro de Machado O militarismo.

Por sta vez, a enfiada masonica permitiu
localizar o antigo director do Conservatorio
irmandifio entre os iniciados na sociedade
discreta exiliados en Francia en 1939 (Clara
2011). No entanto, a decision que se eviden-
ciou mais proveitosa foi a de estabelecer unha

pequena rede de complicidades con historia-
dores e especialistas na francmasoneria gale-
ga. Isto introduciu no traballo certa transver-
salidade, ben como sinerxias e poupanza de
esforzos, confirmando, mais unha vez, que a
informacion posta ao alcance dos investigado-
res € de tal magnitude que unicamente se pode
defrontar con algunha garantia de éxito de se
facer en conxunto a dificil tarefa de dotar os
datos de significado.

Este traballo en rede rapidamente forne-
ceu resultados. A magnanimidade do histo-
riador Carlos Pereira Martinez, por exemplo,
deu ocasion a que situasemos Osorio entre os
exiliados republicanos en México e até a hi-
potese de identificar os seus descendentes na
capital azteca. A expatriacion no pais nortea-
mericano conducia directamente aos arquivos
do Comité Técnico de Auxilio a los Republica-
nos Espafoles (CTARE) —a filial mexicana do
Servicio de Evacuacion de los Republicanos
Espafioles (SERE)- e a Junta de Auxilio a los
Republicanos Espafioles (JARE), custodiados
respectivamente na Biblioteca Nacional de
Antropoloxia e Historia da Cidade do México
e no Archivo General de la Administracion de
Alcala de Henares, e ambos os repositorios do-
cumentais contifian un expediente de Fernan-
do Osorio. Alén do mais, a intensa indagacion
para contactar co neto mais vello deu, por fin,
certo e esta conexion levounos a estabelecer
tamén comunicacion coa familia europea por
medio do fillo do irméan mais novo do noso ac-
tor. Os dous —Fernando Osorio Cruces e Ra-
miro Osorio Alvarez— puxeron & disposicion
da investigacion a documentacion que conser-
vaban concernente ao director do Conservato-
rio Nacional de Arte Galega e entre todos eses
papeis apareceu Norte, a obra teatral de Fer-
nando Osorio que estreara en 1920 en Betan-
zos e da cal non se cofiecia ningin exemplar.

Ap6s este resultado feliz, tivose en vista a
localizacion do titulo dramatico escrito na xu-
ventude —Sem porta nem tranca— nos reposito-
rios en lifia que se foran facendo cada vez mais
frecuentes. E a sorte sorriu mais unha vez: a
sua dixitalizacion acabara de ser dispoiiibiliza-
da polo Arquivo Distrital do Porto.

Toda esta informacioén, xuntamente coa
documentacion xornalistica localizada nas im-
prensas galega e portuguesa, tornaron final-
mente posibel a delineacion do relato vital de
Fernando Osorio do Campo e a edicion critica
da sua obra dramatica completa.

5. A difusién dos resultados investigadores

O traballo excedia en moito as dimensions ha-
bituais da tipoloxia textual mais frecuente na
investigacion académica, excepcion feita da
monografia. Aparecia entéon a necesidade de
encontrar unha via de publicacion para unha
biografia deste teor. A hipotese que se mostrou
mais convincente para unha edicion na orbita
universitaria mais que non perdese a sua von-
tade divulgadora —por outras palabras, que
incluise fotografias conservando as formulas
da redaccion académica— foi a concorrencia a
premios de investigacion cuxo galardon envol-
vese a publicacion da obra escollida polo xuri.

Felizmente a aposta deu certo e abriuse un
horizonte real para a publicacion. Informada
da evolucion dos feitos, a familia mostraba
xa sinais de impaciencia apds varios anos de
conflanza no investigador sen resultados pal-
pabeis. A sorpresa inicial sobre o interese que
a figura do seu antepasado podia provocar en
certos sectores da Galiza seguira, nun sector da
familia, unha tensa curiosidade polo resultado
final e pola lectura realizada dos sucesos mais
controversos.

Nesta altura, foi preciso lembrar mais unha
vez as reticencias de Henri Bergson sobre o
xénero e persistir na idea formulada inicial-
mente sobre un traballo destas caracteristicas,
fuxindo de mexericos e bisbillotices e centran-
do a recuperacion do perfil vital de Fernan-
do Osorio nos aspectos que podian axudar a
comprender a configuracion e evolucion dos
campos en que participara —literario, politico,
de producidn teatral etc.—, ben como as tuas
tomadas de decision e o valor que estas envol-
vian nesa conxuntura para un home co seu /a-
bitus particular. Afinal de contas, almexabase
por en valor o exercicio de albedrio de Fernan-
do Osorio —nas palabras de Loriga, o “drama
da liberdade” por el protagonizado.

Sabemos por outras pesquisas que adoita ser
elevada a presion exercida polas familias para
que sexa divulgada unha version dos feitos do-
ce, intereseira ou politicamente correcta. Porén,
nesta ocasion non foi asi e a sia normal inquie-
taciéon nunca envolveu orientacion ningunha
sobre como debian ser interpretados os datos.

A xenerosidade dos herdeiros contrastou
intensamente coa posicion de certas funda-
cions ou institucions publicas depositarias de
documentos que se ambicionaba reproducir.
Embora se tratase dunha edicién moi limitada

—que non ia derivar dereitos de autor e cuxa
distribucidon se ia realizar en bibliotecas pu-
blicas, centros de ensino e grupos de investi-
gacion—, procedeuse co requirido respecto a
propiedade intelectual e aos dereitos de repro-
ducion de imaxes. Con este proposito, foron
contactadas dtias decenas de entidades ou par-
ticulares e tramitaronse convenios, solicitudes
de dixitalizacion e permisos de inclusion de
fotografias ou documentos. Como ¢ loxico,
alguns destes procesos comprometeron certas
despesas —totalmente razoabeis, en calquera
caso. Houbo, non obstante, unha desagradabel
constatacion: o desmedido lucro obtido por de-
terminadas institucions nestes procesos. Com-
pre lembrarmos que se trata de entidades onde
se custodian os escritos, non por iso deposi-
tarias dos dereitos derivados dos documentos.
Por outras palabras, ¢ asumibel, por exemplo,
que sexa a Biblioteca Nacional de Antropolo-
xia e Historia de México quen da licenza para
a reproducion dos diferentes cuestionarios que
Osorio cubriu para a CTARE —mesmo cando
Xa se ten a autorizacion da familia—, mais os
centos de euros que cobra por esta tramitacion
—incrementados polo feito de o solicitante non
ser unha persoa mexicana— supoflen na nosa
opinién un negocio totalmente espurio. E co-
mo tal querémolo denunciar.

Todo esta pronto xa para que este biogra-
fema, esta lectura sobre os condicionantes
ambientais actuantes no percurso vital de Fer-
nando Osorio e as stas sucesivas disposicions
—con especial atencion as que non vifian de-
terminadas polo encadramento dominante—,
entre a dialogar nesa especial ONU que supon
o didlogo académico e a construcion colectiva
do cofiecemento.

Sexa como for, somos conscientes de que
este traballo non vai saciar o significado da vi-
da de Osorio e de que se trata do relato feito
por un narrador-investigador concreto nunha
altura determinada e que a recepcidén que se
faga no futuro da actuacion vital do biografado
tera de ser necesariamente diferente.

6. Principais resultados do proceso de inves-
tigacion

A pesquisa & volta da intervencion publi-
ca ¢ da obra dramatica de Fernando Osorio
xerou unha primeira conclusioén verso da vi-
xencia da biografia, sobre a que inicialmente
se proxectaban toda sorte de aprensions epis-
temoloxicas. Asumindo o reto bourdiano de

prescindir de calquera orientacion teleoldxica
das existencias humanas, concentramonos na
comprension do funcionamento das redes de
relacionamentos en que participou —politica,
literarias, teatrais..— e na ponderacion dos
riscos asumidos e das consecuencias das stas
tomadas de posicién —para el propio e para o
sistema en foco. Tratase, é preciso confesar
mais unha vez, de un outro “biografema” que
mostra unha recepcion determinada desa his-
toria neste momento concreto por un inves-
tigador que se confesa posuidor dun habitus
propio que condiciona o seu ollar. A biografia
non concluird, pois, a tarefa de construir un re-
lato vital cuxa natureza recofiecemos multiple,
relativa e intrinsecamente inaprensibel no seu
conxunto.

No que di respecto das técnicas emprega-
das, foi posibel constatar a produtividade do
traballo interdisciplinar en rede nun contexto
caracterizado por unha esmagadora disponibi-
lizacion documental sen procesar. Alids, esta
maneira de traballar permite achegar lecturas
poliédricas e abranxentes afastadas do marco
de pensamento dominante nun campo de es-
tudo dado.

Relativamente ao habitus do biografado,
verificouse a grande pegada deixada pola Es-
cola da Arte de Representar do Conservatorio
de Lisboa na concepcion escénica de Fernando
Osorio e na sua maneira de dirixir e interpre-
tar. Naquela altura, a estética predominante na
institucion era o naturalismo e o profesorado
mais activo do centro —nomeadamente An-
tonio Pinheiro— aspiraba a educar intérpretes
cultos, caracterizados polo aprimoramento
técnico e pola coherencia e profundidade coa
que construian as personaxes. Alén diso, a for-
macion incluia a practica escénica nos palcos
lisboetas.

Fora do estritamente teatral, tamén deixa-
ron profunda impresion na ideoloxia do futuro

